
Inatsisartut suleriaasiat § 36 immikkoortoq 1 naapertorlugu Naalakkersuisunut apeqquteqaat:

Siunissami qaninnermi ungasinnerusumilu tulliuttunik Naalakkersuisut sunik 
suliniuteqarnissanik piareersaateqarpat: 

1) Nunatsinni sulisunik nutaanik sulilersussanik atorfinitsitinermi, pisortaqarfinni 
allanilu, suiaassutsit naligiisinneqarnissaat aallaavigalugu sulilersitsisarnissamik 
aqqutissiuussinissat nalilersorneqarnissaat

2) Najugaqavissut nunasisullu akornani sulilersitsinerni naligiisitsinissamik 
atorfinitsisisarnissat pisortaqarfinni allanilu suliffeqarfinni ingerlatsiviusuni 
nalilersorneqarnissaat

3) Nunatsinni sulisussanik sulisunik nutaanik sulilersussanik atorfinitsinerni 
nunatsinneersunik nunanillu allaneersunik atorfinitsisinerni naligiisitsinissat 
aqqutissiuunneqarnissaasa nalilersorneqarnissaat, assersuutigalugu sulilersussanik 
atorfinitsitat nunaqavissullu akornani soorlu nunani tulliuttunit takkuttut 
eqqarsaatigalugit Danmark, Thailand, Polen aammalu Kina assersuutigalugit. 

(Inatsisartunut ilaasortaq Akitsinnguaq Olsen, Siumut) 

Tunngavilersuut
Danmarkimi suliffissaaleqineq ima matussuserneqarsimatigilersorinarpoq, allaat nunatsinnut 
suliffissarsiortartut ikilinatik amerliallassorinarlutik. Pisortaqarfinni aammalu namminersortut 
atorfinitsitinissamik allagartaliineri ikilartoratik amerliartorsorinarput. Maanna 
Naalakkersuisuutitaqartut qanoq qulaani taakkartorneqartut iliuuseqalersaarfigineraat 
tusarusunnarpoq, ersarissumik siunnerfeqartoqarnersoq, taamaassimappallu siunnerfigisat 
qanoq nunatsinni sinerissami atuutsinniarneqalersaarnersut tusarusunnarportaaq. Nunatsinni 
inuutissarsiornikkut suliffissanillu pilersitsivissaqqissutut periarfissat 
ammaassiffigineqariartuinnarnerini pineqartut eqqumaffigineqarnissaat pisariaqarsorinarpoq, 
aammattaarlu suliffissatut periarfissatut tikkuunneqartartut eqqarsaatigalugit assartuinikkut 
sulisunillu nerisassaqartitsinissamik nerisassianillu pilersuinissamik suliffeqarfiliornissat 
ammaassiffigineqalertornissaat aqqutissatut takorloorneqarsinnaalluarput. 

Ikinngutinnersumik inuulluaqqusillunga

